
ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᐅᑯᓄᖓ 
 
ᑐᓴᕋᑦᓴᖅ: X     ᐋᖅᑭᑦᑕᐅᔪᖅ:  
 
ᐃᓱᒫᓘᑕᐅᔪᖅ:  ᓇᐃᓪᓕᑎᖅᓯᒪᔪᑦ 2015−ᒧᑦ Hydrographic ᖃᐅᔨᓴᕐᓂᕐᒧᑦ ᐸᕐᓇᐅᑎᓄᑦ ᐅᑭᐅᖅᑕᖅᑐᒥ 
 
ᐃᓗᓕᖏᑦ:  
ᐅᔾᔨᕆᔭᐅᒋᐊᓕᒃ ᑲᓇᑕᒥ ᐃᒪᓕᕆᓂᕐᒧᑦ ᐱᔨᑦᓯᕋᖅᑏᑦ (CHS) ᐊᐅᓚᑦᓯᓲᖑᒻᒪᑕ ᐃᒪᕐᒨᖓᔪᓂᒃ 
ᐊᐅᓚᓂᐅᔪᓂᒃ ᑐᕌᒐᓪᓗᐊᑕᖃᖅᓱᑎᒃ ᓄᑖᕈᖅᑎᕆᓂᕐᒥᒃ ᐃᓕᑕᕆᔭᐅᓯᒪᔪᓂᒃ ᒐᕙᒪᒃᑯᖏᓐᓂ ᑲᓇᑕᐅᑉ 
ᐃᒪᒃᑯᑦ ᐃᖏᕐᕋᔾᔪᑎᓂᒃ ᐱᕚᓪᓕᕈᑕᐅᖁᓪᓗᒋᑦ ᐃᒪᒃᑯᑦ ᐊᑦᑕᓇᑦᑕᐃᓕᒪᓂᕐᒧᑦ. ᑲᑎᑦᓱᖅᑕᐅᓯᒪᔪᑦ 
ᐃᒪᕐᒨᖓᔪᓄᑦ ᖃᐅᔨᓴᕐᓂᐅᔪᓂᒃ ᖃᐅᔨᓴᕐᓂᖃᖅᓱᑎᒃ ᐃᖃᓗᓐᓂᒃ, ᓯᓈᑦ ᑭᓪᓕᖏᑕ ᐊᐅᓚᑕᐅᓂᖏᓐᓂᒃ, 
ᑎᑭᐅᑎᓯᒪᑦᓱᑎᒃ ᐅᓗᕆᐊᓇᑐᐃᓐᓇᕆᐊᓕᓐᓂᒃ ᕿᒥᕐᕈᓂᕐᒧᑦ.  
 
ᐅᑯᐊ ᓇᐃᓪᓕᑎᖅᓯᒪᔪᑦ CHS−ᑯᑦ ᐸᕐᓇᐅᑎᖏᑦ ᐅᑭᐅᖅᑕᖅᑐᒥ 2015−ᖑᓕᖅᐸᑦ:   
 
1) ᐅᐊᓐᓇᖓᓂ ᐅᑭᐅᖅᑕᖅᑑᑉ ᖃᐅᔨᓴᕐᓂᖅ 
ᐱᔾᔪᑕᐅᔪᖅ: ᓄᐊᑦᓯᓂᖅ ᐅᓪᓗᒥᓯᐅᑎᓂᒃ ᐃᒪᕐᒧᑦ ᐃᑎᓂᕆᔭᐅᔪᓂᒃ ᐱᕕᑦᓴᖃᓕᕋᐃᒍᑎᒃ ᐃᒪᖓᓂ 
Coronation Gulf, Queen Maud ᐊᒻᒪᓗ Simpson Strait ᐊᐅᓚᑦᓯᒍᑕᐅᓗᓂ ᐱᕚᓪᓕᖅᓯᒪᔪᓂᒃ 
ᐃᖏᕐᕋᔾᔪᑎᓅᖓᔪᓂᒃ ᐃᒪᒃᑯᑦ ᐱᕚᓪᓕᕈᑕᐅᓂᐊᕐᓗᑎᒃ ᐅᒥᐊᕐᓄᑦ ᐃᖏᕐᕋᕙᑦᑐᓄᑦ ᑕᕝᕘᓇ. ᑕᒪᓐᓇ 
ᐱᓕᕆᐊᖑᓂᐊᖅᑐᖅ ᓯᑯᓯᐅᑎ ᐊᕐᕌᒍᖅᓯᐅᑎᒥᓂᒃ ᐃᑲᔫᑎᓂᒃ ᒪᑭᒪᑦᓯᓂᕐᒧᑦ ᐊᐅᓚᓂᖓᑦᑕ ᐃᓗᐊᓐᓂ.   
ᐃᓂᒋᔭᐅᔪᑦ: ᓯᑯᓯᐅᖅᑎ CCGS Sir Wilfrid Laurier, CHS ᖃᐅᔨᓴᕐᓂᖅ ᐱᒋᐊᖅᑐᖅ Kinglett and 
Gannett. 
ᐅᓪᓗᖏᑦ: ᐊᐅᒡᒍᓯ 5-28, 2015. 
 
2) Victoria Strait−ᒥ ᖃᐅᔨᓴᕐᓂᖅ 
ᐱᔾᔪᑕᐅᔪᖅ: CHS ᐊᖏᓪᓕᒋᐊᕆᓂᐊᖅᑐᖅ ᐅᓪᓗᒥᓯᐅᑎᓄᑦ ᐃᒪᕐᒨᖓᔪᓂᒃ ᑲᑎᖅᓱᐃᕕᐅᔪᒥᒃ Victoria 
Strait-ᑯᑎᒍᑦ ᐃᓚᐅᑎᓐᓂᖅ ᐱᔾᔪᑕᐅᓪᓗᓂ ᒥᓂᔅᑕᐅᕕᓐᓄᑦ ᐊᐅᓚᔾᔭᑦᑕᐅᓯᒪᔪᒧᑦ ᓯᕗᓕᖅᑕᐅᑦᓱᑎᒃ 
ᒥᓐᖑᐃᕐᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᑐᕌᒐᖃᖅᓱᑎᒃ ᓇᐃᐱᑦᓯᒐᓱᐊᕐᓂᕐᒥᒃ ᔭᒐᓯᒪᔪᒥᒃ ᐅᒥᐊᕐᔪᐊᕐᒥᒃ HMS 
Terror ᐃᖏᕐᕋᓂᕆᓚᐅᖅᓯᒪᔭᖓᓐᓂᒃ Franklin-ᑯᑦ (ᕗᕌᖕᒃᓕᓐ) 1846−ᒥ. ᐃᓘᓐᓇᑎᒃ CHS−ᑯᑦ 
ᑲᑎᖅᓱᑕᖏᑦ ᐊᑐᖅᑕᐅᓂᐊᖅᑐᑦ ᓄᑖᕈᖅᑎᕆᒍᑕᐅᓗᑎᒃ ᓴᖅᑮᒍᑕᐅᓗᑎᓪᓘᓐᓃᑦ ᐃᒪᒃᑯᑦ 
ᐃᖏᕐᕋᔾᔪᑎᓅᖓᔪᓂᒃ ᑎᑎᖅᑲᓂᒃ. ᐅᔾᔨᕆᒍᒃ: ᑲᓇᑕᒥ ᐅᓇᑕᖅᑐᑦᓴᐃᑦ ᐅᒥᐊᕐᔪᐊᖓᑦ (RCN) 
ᑎᓕᔭᐅᑐᐃᓐᓇᕆᐊᖃᕐᒥᔪᖅ ᐊᐅᓚᑦᓯᖁᔭᐅᓗᓂ ᐃᑎᓂᐅᔪᓂᒃ ᖃᐅᔨᓴᕐᓂᕐᒧᑦ ᐊᐅᓚᐅᓂᔪᓂᒃ ᓯᕗᕐᖓᓂ 
ᑭᖑᓂᑦᓯᐊᖓᓂᓘᓐᓃᑦ ᖃᐅᔨᕐᓴᓂᐅᑉ ᐅᑭᐅᖅᑕᖅᑐᖓᓂ Milne Inlet, ᕿᑭᖅᑖᓗᒻᒥ.  
ᐃᓂᒋᔭᐅᔪᑦ: ᓯᑯᓯᐅᖅᑎ CCGS Sir Wilfrid Laurier, CHS ᖃᐅᔨᓴᕐᓂᕐᒥᒃ ᐊᐅᓚᔾᔭᐃᔪᖅ Kinglett 
ᐊᒻᒪᓗ Gannett ᐊᒻᒪᓗ RCN ᐅᒥᐊᕐᔪᐊᖅ (Kingston Class), ᐊᑎᖓ ᓇᓗᓇᐃᖅᑕᐅᒋᐊᓕᒃ. 
ᐅᓪᓗᖏᑦ: ᐊᐅᒡᒍᓯ 28 - ᓯᑦᑕᕝᕙ 15, 2015. 
 



3) SW Foxe Basin ᖃᐅᔨᓴᕐᓂᖅ 
ᐱᔾᔪᑕᐅᔪᖅ: ᓄᐊᑦᓯᓂᖅ ᐅᓪᓗᒥᓯᐅᑎᑎᒍᑦ ᐃᑎᓂᕆᔭᐅᔪᓂᒃ ᓴᓪᓕᐅᑉ ᕿᑭᖅᑕᖓᓂ ᐱᖃᓯᐅᑎᑦᓱᓂ 
ᓴᓪᓕᖅ, Fisher Strait, Roes Welcome Sound, Wager Bay, ᓇᐅᔮᑦ ᐊᒻᒪᓗ Frozen Strait. 
ᑲᑎᖅᓱᖅᑕᐅᔪᑦ ᑕᕝᕙᓐᖓᑦ ᐊᑐᖅᑕᐅᓂᐊᖅᑐᑦ ᓄᑖᕈᖅᑎᕆᒍᑕᐅᓗᑎᒃ ᓴᖅᑮᒍᑕᐅᓗᑎᓪᓘᓐᓃᑦ ᐃᒪᒃᑯᑦ 
ᐃᖏᕐᕋᔾᔪᑎᓅᖓᔪᓂᒃ ᑎᑎᕋᖅᓯᒪᔪᓂᒃ.   
ᐃᓂᒋᔭᐅᔪᖅ: RCN ᐅᒥᐊᖅᔪᐊᖅ (Kingston Class), ᐊᑎᖓ ᓇᓗᓇᐃᖅᑕᐅᒋᐊᓕᒃ.  
ᐅᓪᓗᖏᑦ: ᐊᐅᒡᒍᓯ 10 – ᓯᑦᑕᕝᕙ 14, 2015 (ᑕᒫᓂᒐᓚᒃ). 
 
4) ArcticNet ᐱᕕᑦᓴᖃᕐᓂᕐᒥᓂ ᖃᐅᔨᓴᕐᓂᖓᑦ 
ᐱᔾᔪᑕᐅᔪᖅ: ᓄᐊᑦᓯᓂᖅ ᐅᓪᓗᒥᓯᐅᑎᓂᒃ ᐃᑎᓂᕆᔭᐅᔪᓄᑦ ᑲᑎᖅᓱᖅᓯᒪᔪᓂᒃ ᐅᒥᐊᕐᔪᐊᑉ ᐊᖅᑯᑎᖓᒍᑦ 
ᐃᖏᕐᕋᓕᖅᐸᑦ ᐅᑭᐅᖅᑕᖅᑐᓕᒫᒃᑯᑦ ᐃᑲᔪᖅᓯᓗᑎᒃ ᐃᓗᓕᖅᑐᔪᒥᒃ ᑐᑭᓯᓂᐊᕐᓂᑦᓴᓂᒃ ᑐᑭᒧᐊᑦᑎᑕᐅᔪᓂᒃ 
ArcticNet-ᑯᑦ ᑲᓲᒪᔾᔪᑎᖏᑦᑎᒍᑦ ᐱᐅᔪᒻᒪᕇᑦ ᑐᑦᑕᕐᕕᐅᔪᑦ.   
ᐃᓂᒋᔭᐅᔪᖅ: ᓯᑯᓯᐅᖅᑎ CCGS Amundsen 
ᐅᓪᓗᖏᑦ: ᔪᓚᐃ 8-ᒥᒃ ᐅᑦᑑᕝᕙ 12, 2015-ᒧᓄᑦ. 
 
 
ᐸᕐᓇᑕᐅᔪᑦ:  ᔪᐊᕐᔾ ᓯᓚᒋᓐᐅᐊᐃᑦ, ᐊᖓᔪᖅᑳᖅ ᐊᐅᓚᓂᐅᔪᓄᑦ 
  ᑲᓇᑕᒥ ᐃᒪᕐᒨᖓᔪᓄᑦ ᐱᔨᑦᓯᕈᑎᓄᑦ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ 
  ᑲᓇᑕ (ᕿᑎᐊᓄᑦ ᐅᑭᐅᖅᑕᖅᑐᒧᓪᓗ) 
 
ᐅᓪᓗᖅ: ᔮᓐᓄᐊᕆ 7, 2015 


